
UDK  658.8 : 338.48 (497.6 Hercegovina) 

          659.4 : 338.48 (497.6 Hercegovina) 

Mr. Sanela KUKO 

PROMOCIJA PRIRODNIH RESURSA KAO 

TURISTI ČKOG POTENCIJALA HERCEGOVINE 

 „Svaki turizam ovisi o okolišu i prirodi.“ 

Tonka Pančić Kombol 

 

Sažetak 

Svjetska turistička organizacija daje smjernice za razvoj turizma i smatra 

da će zemlje koje imaju visoko očuvanu prirodu biti interesantne 

turistima. Pod prirodnim atrakcijama podrazumijevaju se klima, flora, 

fauna, reljef, hidrografija. Hercegovinu kao turističku destinaciju odlikuju 

sljedeće specifičnosti: raznovrstan reljef, mediteranska, kontinentalna i 

planinska klima, bogata vegetacija, brojnost rijeka, jezera, izvora, 

vodopada, rijeka ponornica, autohtnone  poljoprivredne kulture, ljepota 

prirodnih pejzaža. Međutim, uspješnost promocije turističkih atrakcija 

zavisi i od kvalitete komunikacije, odnosno, koordinacije i usklađenosti 

promotivnih aktivnosti na destinaciji i usmjerenosti na ciljana tržišta, što 

je bitan nedostatak sektora turizma Bosne i Hercegovine. 

 

Klju čne riječi: prirodni resursi, promocija, turistički potencijali, 

komunikacija, Hercegovina 

Uvod 

 

Preduvjet za razvoj turizma jednog područja je, izmeđuostalog, i 

postojanje prirodnih i kulturnih resursa.  Mada Bosna i Hercegovina 

pripada mediteranskoj subregiji, Sredozemlju, druge mediteranske regije 

u Evropi ostvaruju bolje turističke rezultate (Španija, Italija, Turska, 

Grčka, Hrvatska, Portugal)1.  

Komunikacija u turizmu je bitan element o kojem ovisi uspješnost 

provođenja ne samo promocije turističke destinacije već i usklađenost 

interesa svih nositelja turističke ponude i ciljeva turističke politike na 

nivou zemlje, regije i lokalne zajednice kojima je cilj dovesti turiste u 

zemlju, ponuditi im raznovrsne i kvalitetne sadržaje uz poželjno niže 

cijene, te zadržati turiste i učiniti ih u najboljem slučaju promotorima 

zemlje, proizvoda i usluga koje su koristili. To, praktično, znači da država 

treba biti glavni menadžer koji donosi zakone, usvaja planove i programe 

zaštite prirodnog i kulturnog naslijeđa, pravilno klasificira prirodne i 

kulturne resurse i omogućava njihovu ekonomsku valorizaciju, nakon 

čega se turistička zajednica bavi razvojnim, edukacijskim programima 

zajednice u kojoj djeluje, te promotivnim aktivnostima i koordiniranjem 

poslova u svojoj nadležnosti.  

Promocija (lat. promovere – pomicanje prema naprijed, podsticanje 

potrošača na akciju) je oblik komunikacije s javnošću i to masovne i 

interpersonalne komunikacije.  Promocijom se ističu neopipljive 

                                                 
1 Svjetski ekonomski forum je prema indeksu konkurentnosti turizma za 2013. godinu za 
područje Evrope navedene zemlje stavio na sljedeća mjesta: Španija 4, Portugal 13, 
Italija 18, Grčka 22, Hrvatska 23, Turska 28, a BiH je na 41, predzadnjem mjestu. 
Preuzeto 12.3.2014. godine sa 
http://www3.weforum.org/docs/WEF_TT_Competitiveness_Report_2013.pdf 

karakteristike turističke destinacije kojima se može utjecati na to da se 

turisti odluče na posjetu nekoj zemlji, pa je upravo atraktivnost turističkog 

doživljaja bitan motiv dolaska turista. Kada govorimo o prirodnim 

resursima, oni su kao i kulturni resursi dio geografskog područja neke 

zemlje, regije, i kao turistički potencijali destinacije imaju mogućnost da 

prerastu u turističke atrakcije koje čine konkretni lokaliteti, pojave koje 

svojim atributima povećavaju privlačnu snagu destinacije i koje su 

informativno i saobraćajno dostupne turistima. Hercegovina je u ovom 

radu posmatrana geografski, kao destinacija koja ima izvrstan potencijal 

za razvoj cjelogodišnjeg turizma, ali pitanje na koje tražimo odgovor je: 

da li su i koliko prirodni potencijali Hercegovine iskorišteni za 

poboljšanje ponude, stvaranje kvalitetnijeg doživljaja na destinaciji, te da 

li su uopće iskorišteni i promovirani kao turistički potencijal.  

Za analizu su, uz Strategiju razvoja turizma Federacije BiH 2008 – 2018. i 

Strategiju razvoja turizma Republike Srpske 2010 – 2020., korišteni 

promotivni materijali turističkih zajednica i agencija, izjave ili komentari 

turista na globalnim mrežama turista, te mediji u Bosni i Hercegovini 2.  

 

 

Posebnost turističke destinacije Hercegovine 

 

Prirodni resursi su jedan od osnovnih motiva turističkih putovanja 

i osnova turističke ponude. Istovremeno su i vrlo osjetljiv resurs, te se 

unutar destinacije moraju poduzimati mjere njegove zaštite. Hercegovina 

se prostire između planinskog  i primorskog područja. Povezana  

                                                 
2
 Istraživanje se bazira na podacima iz 2013. i 2014. godine 

je saobraćajnicama sa turističkim regijama Hrvatske, Crne Gore i Srbije. 

Putevi koji presjecaju ovo područje imaju lokalni, regionalni i 

međunarodni značaj.  

Značajan faktor za razvoj turizma u Hercegovini je njen reljef; na jednoj 

strani su „blage planinske strane na Prenju od Zelene Glave (2155 m) niz 

Boračku dragu i na Lebršniku i Veleži predstavljaju pogodna mjesta za 

skijanje“3, dok su vještačko jezero u Jablanici, Boračko jezero (Konjic), 

Ramsko jezero (Prozor – Rama) i more (Neum) pogodni su za ljetni 

turizam i sportove na vodi.  

Nadmorska visina4 ima značajnu klimatsku ulogu u Hercegovini, a 

planinski bedem u Hercegovni predstavlja prirodnu granicu između 

mediteranskih i kontinentalnih strujanja, zbog čega bi se ovdje  mogao 

razvijati turizam tokom cijele godine. Hercegovinu karakteriše 

mediteranska, kontinentalna i planinska klima, usljed čega se na ovom 

prostoru razvio jedan od najraznovrsnijih ekosistema u Evropi. 

U Strategiji  razvoja turizma FBiH5 navodi se da je, prema stepenu 

raznovrsnosti prirodnih vrijednosti (bioloških, geoloških, hidrološko-

ekoloških) i distribuciji naslijeđa, Federacija BiH na samom vrhu skale 

prostornih i prirodnih neponovljivosti.  BiH je značajna i zbog velikog 

broja endemičnih i reliktnih bioloških vrsta.  

                                                 
3Isto, str. 13 
4„Hercegovina se može podijeliti u tri oblasti. Huminom se zovu najniži krajevi 
Hercegovine oko Ljubuškog, Čapljine, Mostara, Stoca i Ljubinja do 400 m nadmorske 
visine. Rudinama se zove malo viši kraj Hercegovine (400 – 800 m), od Trebinja do 
Kobilje glave, na jugu od Gackog, a u sredini su mu Bileća i Plana. Prema tome, Rudine 
i Humine su južno od planina (Površi i Brda) i odvojeni su od njih nizom polja i udolina: 
Mostarskim, Nevesinjskim, Gatačkim poljem itd.“4Mihić, Ljubo, Turistički motivi i 
objekti u Hercegovini, Turistička štampa, Beograd, 1968., str. 12 
5 Federalno ministarstvo okoliša i turizma, Strategija razvoja turizma Federacije Bosne i 
Hercegovine za period 2008 – 2018., prosinac 2008. 

Prenj se smatra najljepšom planinom Bosne i Hercegovine ispod čijih 

vrhova pogled obuhvata stotine kilometara kanjona Neretve, Drežanke, 

Doljanke, Bijele planine, Čvrsnice, Čabulje, Veleži, Bjelašnice, 

Zelengore. U masivu Prenja smješteno je Boračko jezero, pa je ovo 

područje potencijal za  razvoj turizma tokom cijele godine. 

„Hercegovačka brda su idealna mjesta za sanatorijume za helioterapiju ili 

liječenje suncem, ili za vazdušne banje“ (Mihić 1968: 42) U kontekstu 

savremenih trendova u turizmu, ovo područje bi se i u tom smislu moglo 

razvijati uz kombinaciju eko turizma, zdravstvenog turizma, sportsko – 

rekreacijskog, wellness i spa turizma, ruralnog i kulturnog turizma. S 

obzirom na pokazatelje koji ukazuju na porast broja stanovnika starije 

životne dobi i da „službena predviđanja za zemlje EU pokazuju da će 

2050. godine mnogo više starijih stanovnika imati više od 60 godina, za 

razliku od 20% 2003. godine“6, jasno je da to za turizam znači potražnju 

za odmorom, zdravljem i općenito uslugama prilagođenim ovoj ciljanoj 

skupini. 

Hercegovinu karakteriše i bogata vegetacija, iako se ona najčešće 

povezuje sa kršom, goleti i stijenama, ali se zapravo na području od mora 

do planina prostiru pojasevi zimzelene šume, odnosno, listopadne do 

hercegovačkih planina.   

Hercegovnina je posebno privlačna zbog hidrografskih uslova, pa pored 

rijeka i jezera postoje poznata i manje poznata vrela, izvori, rijeke 

ponornice, vodopadi. Rijeka Neretva je najduža hercegovačka rijeka i sa 

kanjonom predstavlja prirodnu ljepotu i potencijal za razvoj  turizma 

(odmor, rekreacija, kupanje, sportovi na vodi, ribolov, avanturizam, 

                                                 
6 Kotler, Philip, Wong, Veronica, Saunders, John, Armstrong, Gary, Osnove marketinga, 
MATE, Zagreb, 2006, str. 99 

naučna istraživanja). Za kanjon Neretve Mihić navodi da je ova rijeka 

„najbolji predstavnik kanjonskih dolina na Balkanskom poluostrvu, 

duboka je 800, 1000 do 1200 m, vrlo strmih strana“,  a prostire se na 

dužini od 40 km između planina Prenj i Čvrsnica od Jablanice do mjesta 

Bijelo Polje kod Mostara. Kanjon Neretve je bogat pećinama, rijetkom 

florom, zanimljivim geološko-geografskim fenomenima, izvorima koji se 

spuštaju u Neretvu u lijepim vodopadima, zbog čega je sam kanjon 

jedinstven, privlačan i interesantan turistima, alpinistima, zaljubljenicima 

u prirodu, ali i naučnicima (geolozi, speleolozi i dr).  

Rijeka Neretva je poznata i po bitkama iz Drugog svjetskog rata i 

kulturno – historijski spomenici iz tog perioda (most u Jablanici, Titov 

bunker u Konjicu, partizanski spomenici u Hercegovini) potencijal su za 

promoviranje turizma Hercegovine, ali i osmišljavanje sadržaja na ovim 

destinacijama i njihovo povezivanje u jedinstvenu tematsku rutu. 

 „Hutovo blato predstavlja posljednju močvaru u Hercegovini“ (Mihić 

1968: 73). Površina mu je 3728,6 ha. Na ovom mjestu stanište pronađe 

oko „240 vrsta ptica“7, što je rijetko u svijetu.  

Hercegovina je ranije bila poznata po kvalitetnom duhanu, danas se 

ponosi autohtonim vinima: žilavka i blatina. Ove loze uspijevaju samo u 

Hercegovini na ugodnoj mediteranskoj klimi. Zbog pogodne klim ovo je 

područje potencijal za plantaže voća koje ne samo da mogu činiti (i čine 

ponegdje) oaze i lijep pejzaž uz magistralni put koji povezuje gradove u 

Hercegovini, već su i potencijal da se turisti uključe u aktivnosti berbe, 

sakupljanja grožđa, te druge poljoprivredne aktivnosti u Hercegovini, ali i 

ostvare interakciju sa lokalnim stanovništvom. Specifi čne poljoprivredne 

                                                 
7 Federalno ministarstvo okoliša i turizma, Strategija razvoja turizma Federacije Bosne i 
Hercegovine za period 2008 – 2018., prosinac 2008, str. 32 

kulture Hercegovine su i šipak (nar), smokva, trešnja, višnja, te proizvodi 

koji se spravljaju od voća: različite vrste pekmeza, sok od šipka, slatko od 

trešanja, višanja i dr. 

Iako Hercegovina ima prirodne potencijale za razvoj turizma, te iako 

stručnjaci za turizam posebnu pažnju posvećuju prirodnim resursima, 

njihovom očuvanju i unapređenju, u Bosni i Hercegovini se često 

suočavamo sa kontradiktornostima, pa i nezainteresovanošću da se razvije 

strategija očuvanja eko sistema. Tom mišljenju ide u prilog činjenica da 

na nivou države nemamo strategiju razvoja ruralnih područja, strategiju 

razvoja poljoprivrede, iako strani investitori insistriraju na državnim 

strategijama, a ne strategijama entiteta kako bi investirali u BiH. S druge 

strane, područje Dinarida koje obuhvata južnu Evropu među kojima i našu 

zemlju, područje je koje spada u zaštićenu eko zonu i na osnovu kojeg se 

rade projekti regionalnog povezivanja u turizmu i promoviranja regije 

Južne Evrope, ali se u BiH govori o mogućem iskopavanju nafte na 

području Drežnice koja pripada jednim dijelom tom zaštićenom eko 

sistemu. Pri tome valja istaći da je voda bitan resurs BiH i već danas 

skuplja od nafte. 

U Strategiji razvoja turizma Republike Srpske (2010 –2020) navodi se da 

oko 50% stanovnika živi u ruralnim područjima ovog entiteta, pa bi 

razvoj ruralnog turizma, eko, sportskog, lovnog, omogućio da se sačuva 

selo, da se ljudima koji tu žive stvore uvjeti za ostvarivanje prihoda od 

turizma, ali su u istoj strategiji istakli da je neophodno ulaganje države u 

infrastrukturu, usluge, te edukacija lokalnog stanovništva. 

Prirodne ljepote, povoljni bioklimatski uslovi, kulturološke zanimljivosti, 

privlače turiste danas. Masovni turizam ima osobine sezonalnosti što se 

negativno odražava na prostorne i ekološke elemente destinacije, zbog 

čega je bitno afirmisati posebne oblike turizma koji bi se prilagođavali 

savremenim kretanjima individualnosti turizma, gdje poseban naglasak 

treba staviti na ekoturizam8 čiji bi razvoj stvorio „mogućnosti za 

integriranje razvoja ruralnih područja, turizma, resursnog menadžmenta i 

menadžmenta zaštićenih područja.“9 U svijetu je prisutna tendencija 

zagađenja okoline i uništavanja prirodnih resursa, te je potrebno razvijati 

ekološki održivu strategiju i praksu čuvanja okoline i životne sredine, što 

uključuje educiranje domaćeg stanovništva i turista. „Turističke će 

destinacije (i zemlje u cjelini) već u bližoj budućnosti biti vrednovane 

prema standardima očuvanja okoliša.“10 

 

Prirodni resursi su nedovoljno iskorišteni kao turistički potencijal 

Hercegovine 

 

Naslov je ujedno i teza koju dokazuju analizirani printani 

promotivni materijali turističkih zajednica i agencija (ukupno sedam)11, 

video Turističke organizacije grada Trebinja, zatim promovirani prirodni 

potencijali Hercegovine od turista na globalnim društvenim mrežama 

turista Trip Advisor i Virtual Tourist, a koje su poslužile za komparaciju, 

te elektronski i printani mediji gdje se vidi koliko se prirodni resursi 

promoviraju lokalnom stanovništvu. 

                                                 
8 „Ekoturizam se definira i kao „putovanje u relativno neporemećena i nezagađena 
područja s posebnim ciljevima proučavanja i uživanja u prizorima u prirodi te u 
životinjama i bilju divljina, kao i svakom postojećemkulturnom događaju (prošlom i 
sadašnjem) koji se nudi u tom području.““ Pančić Kombol, Tonka, Selektivni turizam, 
uvod u menadžment prirodnih i kulturnih resursa, Sagena, Matulji, 2000., str. 96 
9Isto,  str. 97 
10 Isto, str. 96 
11Analizirani su printani promotivni materijali turističkih zajednica: Federacije BiH, 
Hercegovačko-neretvanskog kantona, Grada Trebinja, te agencija: Sunce Jablanica, 
Fortuna Mostar, Zoor Bosna Konjic, Riva Tours Neum. 

Naredna tabela daje brojčani omjer promoviranih prirodnih potencija u 

printanim i video promotivnim materijalima turističkih zajednica i 

agencija. 

 

Promovirani prirodni potencijali u Hercegovini 

Redni 

broj  

Organizacija/ agencija Prirodni 

potencijali 

Sportske 

aktivnosti 

1. TOGT 

Katalog 

Itinerer 

Letak 

Letak (Dučić) 

Itinerer Južna Hercegovina 

Film Trebinje grad u kamenu 

 

4 

0 

3 

1 

6 

6 

 

6 

0 

3 

0 

1 

6 

2. TZHNK 

Turistički vodič Konjic 

Letak Međugorje 

Mapa biciklističke staze (Velež) 

Letak Adristorical Lands 

Katalog Adristorical Lands 

Mapa TZ HNK 

Stolac * 

Vodič 

Letak Radimlja 

Mapa kulturno-historijskog i 

prirodnog naslijeđa Stoca 

 

7 

0 

2 

0 

3 

12 

 

3 

0 

2 

 

4 

0 

1 

0 

0 

12 

 

0 

0 

0 

3. TZ ZHK    

Katalog Ljubuški  

Katalog Grude 

Katalog Posušje 

Katalog Široki Brijeg 

8 

3 

5 

3 

0 

0 

0 

0 

4.  TA Zoor, Konjic 

Katalog 

Itinerer 

 

3 

5 

 

0 

5 

5. TA Fortuna, Mostar, Međugorje 

Turistička monografija Mostar 

Katalog Planine BiH 

Itinerer ekskurzije 

Turistička monografija Neum i 

okolica 

 

4 

2 

6 

5 

 

2 

0 

2 

6 

6. TA Riva, Neum 

Itinerer 

Itinerer Panoramska vožnja 

Turistički vodič Visit Neum 

 

3 

1 

4 

 

3 

1 

2 

*Napomena: promo materijal Stoca nalazio se na štandu izložbenog prostora TZ HNK na 

Sajmu privrede u Mostaru 2014.. 

Tabela br.1.omjer promoviranih prirodnih potencijala u Hercegovini 

 

Za razliku od navedenog, daleko je manji broj promoviranih prirodnih 

potencijala Hercegovine od turista koji su ovu destinaciju posjetili i 

promovirali je putem društvenih mreža turista Trip Advisor i Virtual 

Tourist, što pokazuju sljedeće tabele: 

Promocija turisti čkih potencijala Hercegovine 

prema preporukama turista na Trip Advisor-u 

Rang Destinacija Prirodni resurs 

2 Mostar Kravice, rijeka Neretva, brdo Hum 

(pogled na grad) 

7 Konjic Rafting Neretvom 

Tabela b. 2: promocija prirodnih resursa na Trip Advisor-u 

 

˚ Neum su turisti kritikovali zbog položaja i ambijenta 

Tabela br. 3: prirodni potencijali po preporukama turista na Virtual Tourist-u 

 

 

 

 

Promocija turisti čkih potencijala Hercegovine 

prema preporukama turista na Virtual Tourist-u 

 

Rang Destinacija Najpopularnije prirodne atrakcije  na 

destinaciji 

 

6 Trebinje  rijeka Trebišnjica 

10 Međugorje Šetnja do križa na brdu nedaleko od Međugorja 

14 Blagaj Zelena pećina 

18 Stolac Kupalje, Bregava,  

20 Neum˚ - 

24 Počitelj Neretva 

Grafikon br. 1: Prirodni potencijali na destinacijama po preporukama turista na Virtual 

Tourist i Trip Advisor 

 

Iz navedenih tabela izvučeni su grafikoni za mjesta koja su promovirali 

turisti na mrežama turista koje smo uporedili sa promoviranim prirodnim 

potencijalijma turističkih organizacija i agencija. Za omjer je uzet izvor sa 

najvećim brojem promoviranih prirodnih potencij

 

10%

10%

20%

0%

10%

Omjer promoviranih prirodnih potencijala 

destinacijama od strane turista

Mostar Konjic Trebinje Međugorje

Virtual Tourist
14%

Trip Advisor
0%

Promocija prirodnih potencijala Trebinja

rirodni potencijali na destinacijama po preporukama turista na Virtual 

eni su grafikoni za mjesta koja su promovirali 

turisti na mrežama turista koje smo uporedili sa promoviranim prirodnim 

kih organizacija i agencija. Za omjer je uzet izvor sa 

im brojem promoviranih prirodnih potencijala određene destinacije. 

Grafikon br. 2: Omjer promoviranih prirodnih potencijala Trebinja u printanim 

materijalima od strane turističke organizacije u odnosu na promovirane potencijale od 

strane turista 

 

 

Grafikon br. 3: Omjer promoviranih prirodnih

materijalima TZ HNK – a  i agencija u odnosu na promoviran

Napomena: za Konjic je omjer bio Itinerer (Zoor) i Turisti

a); za Mostar Turistička monografija Mostar (Fortuna) i Mapa 

na to da nema sadržaja i aktivnosti kojima bi se upotpunio odmor 

potencijalnih turista. 

 

 

Promocija prirodnih potencijala Hercegovine u medijima

Za potrebe ove analize praćeni su televizijski sadržaji na Federalnoj 

televiziji (24.3.2014. do 30.3.2014.), TVBiH

lokalnoj televiziji Mostar (7.4.2014. do 11.4.2014.), te sadržaji dnevnih 

novina Dnevni list i Dnevni avaz (oba list

Naredni grafikoni pokazuju koje destinacije i koji resursi su promovirani 

u analiziranim elektronskim i printanim medijima.

 

Grafikon br. 4: Omjer promoviranih potencijala u Hercegovini u periodu kada je 

provedena analiza medija 

Grafikon br. 5: Pregled promoviranih prirodnih resursa u Hercegovini 

Grafikon br. 6: Broj priloga o destinacijama u analiziranim medijima

6.50 i 8.30 (Istorija civilizacije, Na tragu drevnih civilizacija, Sevdah na 

Vrelu Bosne, Sevdalinko, pjesmo najmilija, Sarajevo, divni grade).   

Ako posmatramo na koji način i koji se turistički potencijali promoviraju 

putem medija, vidimo da je u pitanju zanemariv broj promoviranih 

prirodnih potencijala, posebno uzmemo li u obzir tehnike kojima se oni 

promoviraju (javno informisanje i publicitet). 

 

Zaklju čak 

Na osnovu analize možemo zaključiti da je promocija prirodnih 

potencijala Hercegovine neujednačena, da se ne provodi strateški, da su 

informacije o prirodnim potencijalima prilično nesređene, nepotpune, te 

da je neujednačen omjer promoviranih prirodnih potencijala Hercegovine, 

te svakako da je veliki broj neiskorištenih prirodnih potencijala koji tek 

treba da prerastu u turističke atrakcije. Iako je Hercegovina bogata 

prirodnim potencijalima, brojni su oni kojima nije data važnost u 

promociji i afirmaciji putem medija. 

Uloga komunikacije, odnosno, promocije je značajna ne samo što utječe 

na izbor turističke destinacije, već pruža i kvalitetne i korisne informacije 

o destinaciji, njenim posebnostima, prednostima, vrijednostima, 

sadržajima, kao i mogućnostima posjete.  

Elektronski mediji nisu dovoljno iskorišteni za promociju prirodnih 

potencijala Hercegovine, dok je promocija u printanim medijima 

neujednačena. Povod za medijsko izvještavanje o turizmu u Hercegovini 

su najčešće događaji, a dominantno sredstvo odnosa s javnošću je 

publicitet. Promotivne aktivnosti nisu usklađene na nivou države pa do 

nižih organizacionih jedinica u sektoru turizma, te su nedovoljno 

usmjerene na domicilno (lokalno) stanovništvo koje bi se trebalo upoznati 

sa značajnim prirodnim potencijalima kako bi ih samo vrednovalo i dalo 

doprinos njihovom očuvanju i zaštiti. 

S obzirom na to da je turizam osjetljiv na sve društvene, ekonomske i 

političke promjene, važno je trajno razvijati dobre odnose sa svim 

javnostima od kojih zavisi uspjeh u razvoju turizma, kako bi se u 

konačnici došlo do kvalitetne turističke ponude, te je u tu svrhu 

neophodno unaprijediti kvalitet komunikacije i promocije u turizmu na 

svim nivoima u Bosni i Hercegovini. 

PROMOTION OF NATURAL RESOURCES AS A TOURIST 

POTENTIAL OF HERZEGOVINA 

Summary 

World Tourism Organization provides guidelines for the development of 

tourism and presumes that those countries with highly preserved nature 

will be of more interest to tourists. Natural attractions include climate, 

flora, fauna, relief and water bodies. Herzegovina as a tourist destination 

is characterized by the following specific features: various types of relief, 

Mediterranean, continental and mountain climate, rich vegetation, 

abundance of rivers, lakes, springs, waterfalls, underground streams, 

native crops, and the beauty of the natural landscape. However, the 

success of promoting tourist attractions depends on the quality of 

communication, coordination and coherence of promotional activities at 

the given tourist destination and their focus on the target market, which is 

a major shortcoming of the tourism sector in Bosnia and Herzegovina. 

 

Key words: natural resources, promotion, tourist potential, 

communication, Herzegovina


